
EAEko esportazioek behera egin zuten urtarrilean 

Euskadin orduko soldata kostu osoa igo egin zen 2024an 

INEk argitaratutako lan kostuei bu-

ruzko hiruhileko inkestaren datuen 

arabera, lan egindako ordu bakoi-

tzeko soldata kostu osoa berriro 

igo zen EAEn, laugarren urtez ja-

rraian, eta 2024an 21,5 euro ko-

bratu ziren ordu bakoitzeko. Ho-

rrek esan nahi du %2,6ko igoera 

izan zela 2023ko kostuarekin alde-

ratuta. 

Atzerrira bidalitako ondasunen 

esportazioak %4,7 murriztu ziren 

berriro urte arteko tasan urtarrile-

an. Zenbatekoa 2.264 milioi euro-

koa izan zen, eta aurreko urteko hil 

berekoa, berriz, 2.376 milioi euro-

koa. Produktu energetikoen espor-

tazioak %75,2 jaitsi ziren eta energi-

az bestelakoak %1,0. 

Iturria: Eustat. 

Iturria: INE. 

— 1 — 

Martxoaren 17tik 21era 

bitarteko astea 

Ondasunen esportazioa atzerrira 

Atzerritarren afiliazioak gora egin zuen otsailean 

Hoteletako gaualdiek gora egin zuten otsailean 

Eustaten datuen arabera, EAEko 

hotel establezimenduetan igarota-

ko gaualdiek %4,4 egin zuten gora 

otsailean, aurreko urteko aldi be-

raren aldean. Horrela, hazkundea-

ren erritmoa bizkortu egin zen eta 

426.000 gaualditako langa gainditu 

zuen, otsail batean inoiz lortu den 

kopururik handiena. 

Iturria: Gizarte Segurantza. 

Iturria: Eustat. 

Gizarte Segurantzak atzerritarren 

96.711 afiliazio erregistratu zituen 

EAEn otsailean. Horrek esan nahi 

du igoera txiki bat egon dela aurten-

go urtarrilarekin alderatuta, eta 

2024ko otsailarekin erkatuta, berriz, 

%5,7ko hobekuntza lortu da. Hala, 

goranzko joerari heldu zaio berriro, 

eta datuak 2024ko urriko maximoe-

tara hurbildu dira. 

Martxoaren 17tik 21era 

bitarteko astea 

Gizarte Segurantzan afiliatutako atzerritarrak 

Hoteletan igarotako gaualdiak 

